
KHUTBAH JUMAAT 
 

“KEBERSIHAN SUNGAI TANGGUNGJAWAB BERSAMA” 
(20 September 2024M/ 16 Rabiulawal 1446H) 

___________________________________________________________________________________________________________________________ 
 

 ،انَسِفُـْنأَ رِوْرُشُ نْمِ ِ?ِ< ذُوْعُـَنوَ ،هُرُفِغْـَتسْنَوَ هُنُْـيعِتَسْنَوَ هُدُمَحْـنَ هِلّٰـلِ دُمْحَـلْاَ
 يَدِاهَ لاَفَ هُلْلِضْيُ نْمَوَ ،هُلَ َّلضِمُ لاَفَ اللهُ هِدِهْـَي نْمَ ،انَلِامَعْأَ تِائَيِّسَ نْمِوَ
 َ]دَيِّسَ َّنأَ دُهَشْأَوَ ،هُلَ كَيْرِشَ لاَ هُدَحْوَ اللهُ َّلاإِ هَـٰلَإِ لاَ نْأَ دُهَشْأَ .هُلَ
  .هُلُوْسُرَوَ هُدُبْعَ ادًَّمحَـمُ
 .ايرًْثِكَ امًيْلِسْتَ مْلِّسَوَ هِبِحْصَوَ هِلِآ ىلَعَوَ دٍَّمحَـمُ َ]دِيِّسَ ىلَعَ لِّصَ َّمهُلّٰـلاَ
 مْتُـْنأَوَ َّلاإِ َّنتُوْمُـتَ لاَوَ هِتِاقَـُت َّقحَ هَلّٰـلا اوْقَُّـتا ،هِلّٰـلا دَابَعِ ايَـَف ،دُعْـَب اَّمأَ
 .نَوْمُلِسْمُ

 

Kaum muslimin yang dirahmati Allah, 
Marilah kita bersama-sama meningkatkan ketaqwaan kepada Allah 

subhanahu wata’ala dengan menunaikan segala perintah-Nya dan 

meninggalkan segala larangan-Nya. Semoga kita beroleh kejayaan, 

kebahagiaan dan keselamatan di dunia dan di akhirat.  
 

Khatib mengingatkan para jemaah agar memberikan sepenuh 

perhatian kepada khutbah yang akan disampaikan dan tidak 

melakukan perkara-perkara yang boleh menghilangkan pahala 

Jumaat seperti berbual-bual dan menggunakan telefon.  

Bersempena dengan program Sambutan Hari Sungai Sedunia 

Peringkat Kebangsaan Tahun 2024, maka khatib akan 

membicarakan khutbah yang bertajuk: “Kebersihan Sungai 
Tanggungjawab Bersama”. 
 

Kaum muslimin yang dirahmati Allah, 
Malaysia Madani merupakan suatu ikhtiar secara bersepadu dan 

holistik berdasarkan konsep kesediaan menerima perubahan untuk 

menjadi sebuah negara yang makmur dan maju berteraskan 6 nilai 
atau prinsip Madani. Antara nilai teras Madani adalah Kemampanan 

dan Kesejahteraan.  
 

Mengambilkira nilai ini, adalah menjadi kewajipan kita sebagai umat 

Islam untuk sentiasa menjaga sikap dan perbuatan kita terhadap 

persekitaran termasuklah tanah, sumber air, udara dan semua 

hidupan dan tumbuh-tumbuhan yang menghiasi bumi. Air 

merupakan salah satu khazanah alam yang amat bernilai dan 

menjadi unsur paling penting dan diperlukan dalam kitaran 

kehidupan manusia dan keharmonian alam sekitar. Air yang bersih 

juga menjadi keperluan untuk kita dalam melaksanakan ibadat 

kepada Allah subhanahu wata'ala seperti berwuduk dan mandi. 
 

Islam juga melarang umatnya daripada melakukan apa sahaja 

bentuk kerosakan di atas muka bumi termasuklah terhadap jiwa, 

harta benda dan alam sekitar. Bahkan umat Islam wajib mencontohi 

akhlak junjungan besar Nabi Muhammad sallallahu alaihi wasallam 

dalam memastikan hubungan harmonis dengan alam sekitar 

sentiasa terpelihara. Berdasarkan kepada Rasulullah sallallahu alaihi 

wasallam yang bersifat sebagai rahmah bagi sekalian alam, maka 

apa sahaja kehidupan yang berlangsung di alam ini mesti dijaga dan 

dipelihara serta diberikan hak kelangsungan hidup mereka masing-

masing mengikut aturan sunnatullah. 
 

Kaum muslimin yang dirahmati Allah, 
Sebagai umat Islam di negara ini, kita hendaklah bersyukur kerana 

dikurniakan hujan tahunan yang tinggi. Mengikut laporan Jabatan 

Pengairan dan Saliran Malaysia, negara kita dianggarkan menerima 
purata hujan tahunan sekitar 3000 milimeter atau 324 bilion meter 
padu yang melebihi tiga kali ganda daripada curahan purata hujan 

global dunia. Kita juga mempunyai lebih daripada 189 lembangan 
sungai yang besar meliputi Semenanjung Malaysia, Sabah dan 

Sarawak. Sungai-sungai inilah yang menjadi sumber utama 

melengkapkan keperluan air bagi kehidupan seluruh rakyat di 

Malaysia. Begitulah Allah subhanahu wata'ala telah 

menganugerahkan kepada kita suatu kuantiti air yang cukup baik dan 

boleh didapati secara berterusan, demi menjamin kemampanan dan 

kelestarian pembangunan negara sejak bertahun-tahun lamanya.  
 

Namun, akhir-akhir ini negara kita telah dikejutkan dengan insiden 

kekurangan bekalan air bersih akibat henti tugas sementara di loji 

rawatan air berikutan pencemaran sungai. Pencemaran yang 

berlaku di sungai-sungai di negara ini adalah sesuatu yang amat 

merugikan semua pihak. Walaupun ekosistem air tawar mempunyai 

keupayaan semula jadi untuk mengganti dan 'membersihkan' air 

yang tercemar, namun kadar pencemaran air yang semakin 

meningkat telah mengatasi keupayaan sistem semula jadi ini.  
 

Terdapat segelintir masyarakat, pengusaha pasar dan pemilik kilang  

yang tidak bertanggungjawab, masih lagi membuang sisa buangan, 

bahan dan sisa perkumuhan ke dalam sungai atau muara yang 

berdekatan. Pembuangan tidak terkawal ini dianggap mudah oleh 

mereka kerana tidak memerlukan sebarang kos perlupusan. 

Biasanya kerja yang tidak bermoral ini dilakukan di waktu malam 

agar tidak diketahui oleh pihak berkuasa.  
 

Pemerhatian daripada beberapa jabatan kerajaan yang prihatin 

dengan kebersihan alam sekitar, mendapati bahawa masih ada 

individu atau kumpulan tertentu, yang sewenang-wenangnya 

mengunakan sungai sebagai 'tong sampah". Sukar untuk kita 

bayangkan bagaimana minda seseorang yang waras, yang amat 

membenci kekotoran berada di tempat mereka, tetapi pada masa 

yang sama sanggup pula membuang kekotoran tersebut di 

persekitaran dan kediaman orang lain. Ingatlah, sifat seorang muslim 

yang baik itu jalah seseorang yang sentiasa menjaga tangan dan 

anggotanya daripada melakukan perbuatan yang mengganggu, 

merosak dan memudaratkan persekitaran dan manusia lain.  
 

Sungai yang kotor ini boleh menjadi tempat pembiakan pelbagai 

mikro-organisma berbahaya dan boleh menyebabkan wabak dan 

penyebaran penyakit berjangkit dan akhirnya memudaratkan kita 

sendiri serta flora dan fauna. 
 

Kaum muslimin yang dirahmati Allah, 
Dalam usaha menjadikan Malaysia sebagai sebuah Negara Maju, 

adalah sukar diterima bahawa kita masih memiliki sungai-sungai 

yang sarat dengan pencemaran. Pihak kerajaan sentiasa berusaha 

untuk memulihkan semula sungai yang tercemar walaupun terpaksa 

berbelanja jutaan ringgit. Program-program kesedaran juga sentiasa 

dilaksanakan untuk memperbaiki sikap masyarakat melalui kempen, 

slogan, dan ceramah oleh jabatan kerajaan seperti Jabatan 

Pengairan dan Saliran, Jabatan Alam Sekitar, pihak berkuasa 

tempatan dan lain lain agensi kerajaan.  
 

Media massa dan media elektronik turut sama berperanan untuk 

mempromosikan kesedaran orang ramai berkaitan kepentingan 

pemeliharaan sumber air. Penganjuran kempen-kempen melalui 

akhbar, radio, televisyen dan lain-lain, diharap dapat memberi 

kesedaran kepada masyarakat untuk bersama-sama menyayangi 

sumber air dan alam sekitar yang bersih.  
 

Selain itu, kerajaan melalui Jabatan Pengairan dan Saliran Malaysia 

juga melaksanakan pendekatan Pengurusan Lembangan Sungai-

Sungai Bersepadu (Integrated River Basin Management, IRBM). Ini 

merupakan kaedah terbaik, namun memerlukan penglibatan semua 

pihak berkepentingan bagi mencapai objektifnya iaitu; 

1. Memastikan air yang mencukupi; 

2. Memastikan air yang bersih; 

3. Mengurangkan risiko banjir; dan  

4. Meningkatkan pemuliharaan alam sekitar. 
 

Kaum muslimin yang dirahmati Allah, 
Sebagai pengguna, kita hendaklah membantu kerajaan dalam 

penjagaan sumber air ini. Antara tindakan yang boleh dilakukan 

adalah dengan mengamalkan sikap lebih bertanggungjawab dan 

lebih sensitif dengan penjagaan alam sekitar dan sumber air. Kita 

boleh menjadi agen penyampai maklumat dalam membantu pihak 

berkuasa menjaga sungai dengan melaporkan sebarang aktiviti di 

kawasan kita yang boleh menyumbang kepada pencemaran. 

Sebabnya, individu-individu yang tidak bertanggungjawab yang 

melakukan pencemaran sebenarnya telah melakukan kesalahan dan 

kemungkaran kerana tindakan tidak bermoral mereka boleh 

mengundang kesusahan kepada masyarakat kelak.  
 

Kesimpulannya, sebagai insan yang prihatin dan menghargai 

kebersihan, kita tidak sepatutnya mementingkan diri sendiri, 

sebaliknya kita perlu menyokong segala usaha dan aktiviti yang 

dijalankan oleh pihak kerajaan. Kita harus sedar bahawa sumber air 

yang sedang kita nikmati ini adalah suatu anugerah Allah subhanahu 

wata'ala yang bersifat sementara sahaja. Apabila kita bersyukur, 

mengutamakan kebersihan dalam semua keadaan dan terus 

melaksanakan amal perbuatan selari dengan kehendak Allah 

subhanahu wata'ala, maka Allah subhanahu wata'ala 

mengembalikan semua ketaatan tersebut dalam suatu bentuk 

'kesejahteraan atau persekitaran yang harmoni. Yang pasti, 

'keberkatan' akan terzahir sebagai suatu pengurniaan daripada Allah 

subhanahu wata'ala kepada mereka yang taat dan sarat dengan nilai 

keimanan serta ketakwaan.  
 

Justeru, mimbar ingin mengingatkan bahawa segala nikmat ini tidak 

mustahil boleh ditarik balik oleh Allah subhanahu wata'ala sekiranya 

umat Islam tidak mensyukuri dan menghargainya. Firman Allah  

subhanahu wata'ala di dalam Surah al-Mukminun, ayat 18: 

 ۦهِبِ بٍاهَذَ ىٰلَعَ َّ]إِوَ ۖ ضِرْلأَْٱ فىِ هُـَّٰنكَسْأَفَ رٍدَقَبِ ءًآمَ ءِآمََّسلٱ نَمِ انَلْزَنأَوَ
 )١٨( نَورُدِـٰقَلَ

 

Maksudnya: Dan Kami turunkan hujan dari langit dengan sukatan 

tertentu, serta Kami tempatkan akannya di bumi; dan sesungguhnya 

Kami berkuasa pula melenyapkannya. 
 

Kaum muslimin yang dirahmati Allah, 
Mengakhiri khutbah pada hari ini, marilah kita bersama-sama 

mengambil pengajaran dan penghayatan daripada khutbah ini, 

antaranya ialah :  
 

Pertama : Air merupakan salah satu khazanah alam yang amat 

bernilai dan menjadi unsur paling penting dan diperlukan dalam 

kitaran kehidupan manusia dan keharmonian alam sekitar. 
 

Kedua : Umat Islam di negara ini hendaklah bersyukur kerana 

dikurniakan hujan tahunan yang tinggi yang menjamin kemampanan 

dan kelestarian pembangunan negara sejak bertahun-tahun 

lamanya. 
 

Ketiga : Kita bertanggungjawab membantu kerajaan dalam 

penjagaan sumber air ini dengan mengamalkan sikap lebih 

bertanggungjawab dan sensitif dengan penjagaan alam sekitar dan 

sumber air serta melaporkan sebarang aktiviti di kawasan kita yang 

boleh menyumbang kepada pencemaran. 

Marilah kita bersama-sama menghayati firman Allah subhanahu 

wata’ala dalam surah ar-Rum, ayat 41: 

 .مِيْحَِّرلا نِــٰـحمََّْرلا اللهِ مِسْبِ .مِيْجَِّرلا نِاطَيَّْشلا نَمِ ِ+ِ( ذُوْعُاَ
 ضَعْـَب مهُقَيذِيُلِ سِاَّنلٱ ىدِيْأَ تْبَسَكَ ابمَِ رِحْبَلْٱوَ برَِّلْٱ فىِ دُاسَفَلْٱ رَهَظَ
 )٤١( نَوعُجِرْـَي مْهَُّلعَلَ ا۟ولُمِعَ ىذَِّلٱ

 

Maksudnya: Telah timbul berbagai kerosakan dan bala bencana di 

darat dan di laut dengan sebab apa yang telah dilakukan oleh tangan 

manusia; (timbulnya yang demikian) kerana Allah hendak 

merasakan mereka sebahagian dari balasan perbuatan-perbuatan 

buruk yang mereka telah lakukan, supaya mereka kembali (insaf dan 

bertaubat). 
 

 تَِ?لآا نَمِ هِيْفِ ابمَِ مْكَُّ?إِوَ نىِعَفَـَنوَ ،مِيْظِعَلْا نِآءَرْقُلْا فىِ مْكُلَوَ لىِ الله كَرََ"
 لىِوْـَق لُوْـُقأَ ،مُيْلِعَلْا عُيْمَِّسلا وَهُ هَُّنإِ ،هُتَوَلاَتِ مْكُنْمِوَ نىِّْمِ لََّبقَـَتوَ ،مِيْكِلحَْا رِكْذِّلاوَ
 ،تِامَلِسْمُلْاوَ ينَْمِلِسْمُلْا رِئِاسَلِوَ ،مْكُلَوَ لىِ مَيْظِعَلْا اللهَ رُفِغْـَتسْأَوَ ،اذَهَ
 . مُيْحَِّرلا رُوْفُغَلْا وَهُ هَُّنإِ هُوْرُفِغْـَتسْافَ ،تِانَمِؤْمُلْاوَ ينَْنِمِؤْمُلْاوَ

KHUTBAH JUMAAT KEDUA 
_____________________________________________________________ ______________________________________________________________ 

 

 اللهُ َّلاإِ هَــٰـلَإِ لاَ نْأَ دُهَشْأَ .رَمَأَ امَكَ ايرًثِكَ ادًحمَْ ِِّٰ� دُمْحَـلْاَ .ِِّٰ� دُمْحَـلْاَ
 لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ َ]دَيِّسَ َّنأَ دُهَشْأَوَ ،هُلَ كَيْرِشَ لاَ هُدَحْوَ
 ،دُعْـَب اَّمأَ .ينَْعِجمَْأَ هِبِاحَصْأَوَ هِلِأٰ ىٰلَعَوَ دٍَّمحَـمُ َ]دِيِّسَ ىٰلَعَ كْرَِ<وَ مْلِّسَوَ
 .نَوْحُلِفْـُت مْكَُّلعَلَ هِتِاقَـُت َّقحَ اللهَ اوقَُّـتاِ ،اللهِ دَابَعِ ايَـَف

 

Kaum muslimin yang dirahmati Allah, 
Pada kesempatan ini, khatib menyeru agar kita bersama-sama terus 

mengimarahkan masjid dengan melaksanakan solat fardu secara 

berjemaah yang ganjarannya amat besar sehingga 27 kali ganda 

berbanding solat secara bersendirian. Selain itu, pastikan makanan 

yang diambil adalah yang diyakini halal lagi baik agar kehidupan kita 

diberkati dan dimakbulkan segala doa kita.  

 :لىَٰاعَـَت اللهُ لَاقَ
 هِيْلَعَ اوُّلصَ اونُمَآ نَيذَِّلا اهَُّـيأَ َ� بيَِِّّنلا ىلَعَ نَوُّلصَيُ هُتَكَئِلاَمَوَ ََّ�ا َّنإِ
 امًيلِسْتَ اومُلِّسَوَ
 تَيَّْلصَ امَكَ ،دٍَّمحَـمُ َ]دِيِّسَ لِأٰ ىٰلَعَوَ دٍَّمحَـمُ َ]دِيِّسَ ىٰلَعَ لِّصَ َّمهُلّٰلاَ
 دٍَّمحَـمُ َ]دِيِّسَ ىٰلَعَ كْرَِ<وَ ،مَيْهِارَـْبإِ َ]دِيِّسَ لِأٰ ىٰلَعَوَ مَيْهِارَـْبإِ َ]دِيِّسَ ىٰلَعَ
 لِأٰ ىٰلَعَوَ مَيْهِارَـْبإِ َ]دِيِّسَ ىٰلَعَ تَكْرََ< امَكَ ،دٍَّمحَـمُ َ]دِيِّسَ لِأٰ ىٰلَعَوَ
 .دٌيْجِـمَ دٌيْحمَِ كََّنإِ ،ينَْمِلَاعَلْا فيِْ ،مَيْهِارَـْبإِ َ]دِيِّسَ

 رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهَُّللا ضَرْاوَ
 .نِيْدِّلا مِوْـَي لىَإِ نٍاسَحْإِـبِ مْهُـلَ ينَْعِبِاَّتلاوَ ةِبَاحََّصلا نِعَوَ ،يٍّلِعَوَ نَامَثْعُوَ
 مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
 .تِاجَاحَـلْا يَضِاقَ َ�وَ تِاوَعََّدلا بُيْجِـمُ بٌيْرِقَ عٌيْسمَِ كََّنإِ .تِاوَمْلأَْاوَ

 

Ya Allah! Bantulah saudara-saudara kami di mana sahaja mereka 

berada, khususnya di negara Palestin. Kurniakanlah kepada mereka 

perlindungan, keselamatan dan kemenangan dalam menghadapi 

musuh-musuh nyata mereka. Angkatkanlah daripada mereka bala 

bencana, peperangan dan permusuhan dengan limpah rahmat-Mu, 

Tuhan yang Maha Rahmat.  
 

Ya Allah, ampunilah dosa-dosa dan kesalahan kami, ibu bapa kami, 

ahli keluarga dan guru-guru kami. Limpahkanlah kesejahteraan, 

kedamaian dan kebahagiaan kepada kami semua dalam kehidupan 

di dunia dan di akhirat. 
 

Ya Allah, Ya Rahman, Ya Rahim! Berikanlah taufiq dan hidayat-Mu 

kepada kami semua dan juga kepada pemimpin-pemimpin Negara 

kami, khasnya kepada Seri Paduka Baginda Yang di-Pertuan Agong 

Malaysia, dan juga pemimpin-pemimpin negeri kami, khususnya 
Tuan Yang Terutama Yang di-Pertua Negeri Sarawak. 
 

Ya Allah, hindarkanlah kami daripada melakukan rasuah dan 

perlanggaran kepada peraturan dan undang-undang serta 

penyalahgunaan dadah. Kurniakanlah keselamatan dan 

kesejahteraan, jadikanlah kami ummah yang berkualiti dan 

berintegriti demi mencapai negara yang aman dan makmur serta 

mendapat perlindungan-Mu, ya Allah.  
 

Ya Allah, Ya Dzal Jalali Wal Ikram! Ya Allah, kukuhkanlah perpaduan 

dan kesatuan kami dalam aqidah, ibadah dan akhlak di bawah 

pegangan Ahli Sunnah Wal Jamaah. Limpahkanlah ke atas kami 
nikmat keselamatan, kesihatan dan keafiatan serta hindarilah kami 

daripada segala wabak penyakit. 
 

 ،ينْمِأٰ .رِاَّنلا بَاذَعَ انَقِوَ ةًنَسَحَ ةِرَخِلآاْ فيِوَ ةًنَسَحَ ايَـْنُّدلا فيِ انَتِأٰ آنََّـبرَ
 .ينَْمِلَاعَلْا َّبرَ َ� ينْمِأٰ
 نِعَ ىٰهَْـنـَيوَ بىَٰرْقُلْا يذِ ءِآتَيإِوَ .نِاسَحْلإِاْوَ لِدْعَلِْ< رُمَُْ¡ اللهَ َّنإِ .اللهِ دَابَعِ
 مَيْظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ .يِغْـَبلْاوَ رِكَنْمُلْاوَ ءِآشَحْفَلْا
 رُكْذِلَوَ .مْكُطِعْـُي هِلِضْفَ نْمِ هُوْـلُأَسْاوَ .مْكُدْزِيَ هِمِعَنِ ىٰلَعَ هُوْرُكُشْاوَ .مْكُرْكُذْيَ

 .ةِلاََّصلا اومُيْقِأَ .نَوعُـَنصْتَ امَ مُلَعْـَي اللهُوَ .برَُكْأَ اللهِ
 


